ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱUԻՆ» OՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի                   N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
«Հայաuտանի Հանրապետության 2024 թվականի պետական բյուջեի մաuին» oրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ Այլընտրանքային ծառայության հարցերով հանրապետական հանձնաժողովի (այսուհետ` Հանձնաժողով) 25.07.2024 թվականին կայացած նիստում տրվել է համապատասխան եզրակացություն, որի հիման վրա ՀՀ արդարադատության նախարարի                          31.07.2024 թվականի N 449-Ա հրամանով 2024 թվականի ամառային զորակոչի շրջանակում այլընտրանքային աշխատանքային ծառայության են ուղարկվել 15 քաղաքացի, որոնք իրենց ծառայությունն են անցնելու ՀՀ կառավարության 2013 թվականի հուլիսի 25-ի N 796-Ն որոշմամբ նախատեսված վայրերում (կազմակերպություններում):                    
ՀՀ արդարադատության նախարարի 30.04.2024 թվականի N 263-Ա հրամանով այլընտրանքային աշխատանքային ծառայող Կարեն Նորայրի Մնացականյանը «Սևանի հոգեկան առողջության կենտրոն» ՓԲԸ-ից փոխադրվել է ծառայության «Երևանի կենդանաբանական այգի» ՀՈԱԿ։ 
ՀՀ արդարադատության նախարարի 2024 թվականի սեպտեմբերի 12-ի N 559-Ա հրամանի համաձայն՝ Գոռ Արամի Վանեսյանը փոխադրվել է ծառայության «Երևանի կենդանաբանական այգի» ՀՈԱԿ և տնօրենի 2024 թվականի սեպտեմբերի 20-ի N 194-Ա հրամանի համաձայն՝ սկսել ծառայությունը։
«Այլընտրանքային ծառայության մասին» օրենքի (այսուհետ նաև՝ օրենք) 19-րդ հոդվածի 1.1. մասի համաձայն՝ այլընտրանքային աշխատանքային ծառայողին տրվում է ամuական դրամական բավարարում (մինչև 30.000 ՀՀ դրամ): Նույն օրենքի 17-րդ հոդվածի 4-րդ մասի համաձայն՝ այլընտրանքային աշխատանքային ծառայության վայրը այլընտրանքային ծառայողի հաշվառման վայրից (հաշվառման վայր չունենալու դեպքում` փաստացի բնակության վայրից) ոչ ավելի, քան 30 կմ հեռավորության դեպքում այլընտրանքային աշխատանքային ծառայողին վճարվում է փոխհատուցում, որի չափը և վճարման կարգը սահմանում է Հայաստանի Հանրապետության կառավարությունը:  
2024 թվականի սեպտեմբերի 4-ին և սեպտեմբերի 9-ին ՀՀ տարածքային կառավարման և ենթակառուցվածքների նախարարություն ներկայացրած դիմումների համաձայն՝ Գոռ Արամի Վանեսյանը նշել է, որ իր փաստացի բնակության վայրը փոխվել է, իսկ հաշվառման վայրի փոփոխության գործընթացն ընթացքի մեջ է, և քանի որ բնակվում է ընտանիքի հետ միևնույն հասցեում, հրաժարվում է «Այլընտրանքային ծառայության մասին» ՀՀ օրենքի 17-րդ հոդվածի 4-րդ մասով սահմանված փոխհատուցումից։
Այսպիսով, այլընտրանքային աշխատանքային ծառայության ուղարկված                        15 ծառայողներին անհրաժեշտություն է առաջանում վճարել 2024 թվականի ծառայության 5 ամիսների համար օրենքով նախատեսված դրամական բավարարման գումարը՝ 2.250.000 ՀՀ դրամ, ինչպես նաև փոխադրված 1 ծառայողի 8 ամսվա ծառայության գումարները՝ 240.000 ՀՀ դրամը, իսկ 1 ծառայողի համար՝ 100.000 ՀՀ դրամ:
Հայտնում ենք, որ ՀՀ աշխատանքի և սոցիալական հարցերի նախարարությանը,             ՀՀ Շիրակի և ՀՀ Սյունիքի մարզպետների աշխատակազմերին այլընտրանքային ծառայության մասով հատկացված և չծախսված միջոցներից հնարավոր է կատարել նվազեցումներ՝ ի հաշիվ նշված լիազոր մարմինների ենթակայության ծառայության ուղարկված, սակայն ծառայությունից խուսափած անձանց 2024 թվականի 9 ամիսների ընթացքում չվճարված գումարների։ 
Հարկ է նշել, որ 2024 թվականի ՀՀ պետական բյուջեով Կարեն Նորայրի Մնացականյանի ծառայության համար անհրաժեշտ ֆինանսական միջոցներ հատկացվել էին ՀՀ առողջապահության նախարարությանը, սակայն ՀՀ արդարադատության նախարարի 30.04.2024 թվականի N 263-Ա հրամանի համաձայն՝ վերջինս «Սևանի հոգեկան առողջության կենտրոն» ՓԲԸ-ից փոխադրվել է ծառայության «Երևանի կենդանաբանական այգի» ՀՈԱԿ։ Ելնելով վերոգրյալից՝ նախատեսված 240.000 ՀՀ դրամը առաջարկվում է ավելացնել ՀՀ տարածքային կառավարման և ենթակառուցվածքների նախարարությանը հատկացվող միջոցներին։
Այսպիսով «Հայաuտանի Հանրապետության 2024 թվականի պետական բյուջեի մաuին» oրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի համար պահանջվող 1.540.000 դրամը առաջարկում ենք վերաբաշխել ՀՀ տարածքային կառավարման և ենթակառուցվածքների նախարարության 1019 «Սոցիալական ներդրումների և տեղական զարգացման ծրագիր» ծրագրի 11003․ «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման ծրագրի կառավարում» միջոցառումից։ Միաժամանակ հայտնում ենք, որ միջոցառման շրջանակում նոր խորհրդատվական պայմանագրեր տարվա ընթացքում չենք կնքվել, հետևաբար հնարավոր է միջոցառումից կատարել 1.540.000 դրամի վերաբաշխում։

2. Ընթացիկ իրավիճակը և խնդիրները
2024 թվականի ամառային զորակոչի շրջանակում Հանձնաժողովի կողմից տրված եզրակացության հիման վրա ՀՀ արդարադատության նախարարի 31.07.2024 թվականի   N 449-Ա հրամանով այլընտրանքային աշխատանքային ծառայության ուղարկված                  15 ծառայողի ծառայության ժամկետի ապահովման և վճարման ենթակա դրամական բավարարման գումարները ՀՀ 2024 թվականի պետական բյուջեով նախատեսված չեն, որի պատճառով խնդիր է առաջանում այլընտրանքային աշխատանքային ծառայողներին օրենքով նախատեսված համապատասխան գումարներ վճարելու հարցում:                           
ՀՀ արդարադատության նախարարի 30.04.2024 թվականի N 263-Ա հրամանով այլընտրանքային աշխատանքային ծառայող Կարեն Նորայրի Մնացականյանը «Սևանի հոգեկան առողջության կենտրոն» ՓԲԸ-ից փոխադրվել է ծառայության «Երևանի կենդանաբանական այգի» ՀՈԱԿ և անհրաժեշտություն է 2024 թվականի ՀՀ պետական բյուջով այլընտրանքային աշխատանքային ծառայողին հատկացված գումարների մասով ՀՀ առողջապահության նախարարության փոխարեն կատարող ճանաչել ՀՀ տարածքային կառավարման և ենթակառուցվածքների նախարարությանը։ 
ՀՀ արդարադատության նախարարի 2024 թվականի սեպտեմբերի 12-ի N 559-Ա հրամանի համաձայն՝ Գոռ Արամի Վանեսյանը փոխադրվել է ծառայության «Երևանի կենդանաբանական այգի» ՀՈԱԿ։ Տնօրենի 2024 թվականի սեպտեմբերի 20-ի N 194-Ա հրամանի համաձայն՝ սկսել ծառայությունը, սակայն նրա ծառայության համար համապատասխան գումարներ պլանավորված ևս չեն եղել։


3. Կարգավորման նպատակը
Այլընտրանքային աշխատանքային ծառայության անցած ՀՀ քաղաքացիներին «Այլընտրանքային ծառայության մասին» ՀՀ օրենքով սահմանված դրամական բավարարման գումարների տրամադրում:

4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
«Այլընտրանքային ծառայության մասին» ՀՀ օրենքով սահմանված գործառույթների իրականացում:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
7. Ռազմավարական փաստաթղթերի հետ նախագծի կապի մասին
Նախագիծը չի առնչվում Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
